
 

 

 
 
Pou Piblikasyon Imedya: 23/10/2019  GOUVÈNÈ ANDREW M. CUOMO 
 
 

GOUVÈNÈ CUOMO SIYEN YON LEJISLASYON KI ENTÈDI KÒPORASYON KI PA 
GEN BI FÈ PWOFI YO APIYE KANDIDA POLITIK OSWA FÈ OPOZISYON KONT YO  
  

Pwojè lwa a kodifye Amannman Johnson nan sou Restriksyon Federal sou 
Patisipasyon oswa Entèvansyon Kòporasyon ki Pa Gen Bi Fè Pwofi yo nan 

Kanpay Politik (Johnson Amendment Federal Restriction on Non-Profit 
Corporations Participating or Intervening in Political Campaigns) nan lwa New 

York la  
  

Cuomo: "Sa fè twò lontan n ap koute administrasyon Trump lan ap menase retire 
pwoteksyon ki gen bon sans ki entèdi òganizasyon ki gen egzansyon pou taks yo 
pou yo antre nan aktivite politik inapwopriye. Nouyòkè yo gen dwa a eleksyon lib 

ak jis, epi lwa sa a pral pwoteje demokrasi nou an pi byen kont enjerans san 
jistifikasyon yon fwa pou tout".  

  
  
Jodi a, Gouvènè Andrew M. Cuomo te siyen lejislasyon (S.4347/A.623) ki entèdi 
kòporasyon ki pa gen bi fè pwofi yo pou yo patisipe oswa entèvni nan kanpay politik pou 
oswa kont yon kandida pou pòs piblik. Mezi an kodifye restriksyon federal la sou 
kòporasyon ki pa gen bi fè pwofi k ap patisipe oswa entèvni nan kanpay politik, ke yo 
rele tou Amannman Johnson nan. Depi administrasyon Trump la antre an fonksyon li 
plizyè fwa eseye febli pwoteksyon Amannman Johnson nan prevwa yo, epi li pa janm 
sispann twonpe piblik la nan fè sijesyon enkòrèk li anile Amannman Johnson nan.  
  
"Sa fè twò lontan n ap koute administrasyon Trump lan ap menase retire pwoteksyon ki 
gen bon sans ki entèdi òganizasyon ki gen egzansyon pou taks yo pou yo antre nan 
aktivite politik inapwopriye", Gouvènè Cuomo te deklare. "Nouyòkè yo gen dwa a 
eleksyon lib ak jis, epi lwa sa a pral pwoteje demokrasi nou an pi byen kont enjerans 
san jistifikasyon yon fwa pou tout."  
  
Amannman Johnson nan anplas depi 1954. Li anpeche òganizasyon ki pa gen bi fè 
pwofi yo, sa gen ladan òganizasyon relijye, pou yo vin politize epi apiye kandida oswa 
fè don nan kanpay yo. Dènyèman, Kongrè a te fè eseye anile li, epi an Me 2017 
Prezidan Trump te siyen yon Dekrè Egzekitif avèk lide lache egzijans yo nan 
Amannman Johnson nan. An Jen 2018, Biwo Sekretè Jistis la nan New York (New York 
Office of the Attorney General) te depoze yon plent ki di an pati Fondasyon Donald J. 
Trump la (Donald J. Trump Foundation) vyole entèdiksyon Amannman Johnson nan 
sou apiye kandida ki an fonksyon yo sa ki te lakòz yo disoud Fondasyon 
an. Kodifikasyon Amannman Johnson nan an lwa New York pral garanti menm si 
Kongrè anile li, kòporasyon ki pa gen bi fè pwofi yo nan Eta New York ap toujou gen 
entèdiksyon antre nan aktivite politik.  
  



 

 

Senatè Liz Krueger te deklare, "Se yon pwojè lwa senp ki sèvi yon objektif enpòtan - 
kenbe anplas estanda nou genyen yo nan peyi sa a depi plis pase swasant lane ki 
pwoteje òganizasyon ki pa gen bi fè pwofi yo ak lye kilt yo kont makonnay politik. 
Administrasyon ki nan Washington nan di plizyè fwa li vle anile pwoteksyon sa yo, epi 
ouvè pòt pou donatè k ap fè kado gwo lajan pou blanchi kontribisyon nan kanpay yo 
pase pa legliz, moske, ak sinagòg. Sa t ap politize òganizasyon ki pa gen bi fè pwofi yo, 
anpeche yo konsantre sou misyon prensipal yo, epi detwi konfyans piblik la nan sekstè 
ki pa gen bi fè pwofi an. Mwen remèsye Gouvènè Cuomo dèske li ratifye pwojè lwa sa 
a, epi fè sa klè nan Eta New York nou konnen estanda ki la depi lontan sa a pa kraze, 
epi nou pa vle pou Washington esey 'ranje' li".  
  
Manm Asanble Amy Paulin te deklare, "Vwa pi djanm yo k ap defann Amannman 
Johnson nan soti nan bouch plizyè milye òganizasyon ki pa gen bi fè pwofi, èv 
byenfezans, legliz, sinagòg, ak lòt kongregasyon ki kwè li nesesè pou rasire piblik la ke 
misyon charitab yo an merite estati egzansyon pou taks yo a, epi ke y ap aji avèk 
edepandans ak dwati. Gras a Gouvènè Cuomo ak kòlèg mwen yo nan kò lejislatif la, 
New York pral gen pwoteksyon kounye a kont posibilite inondasyon anba kontribisyon 
sekrè nan kanpay pase pa tyès pati pou enfliyanse eleksyon nou yo".  

